
Tangazo la ECOSOCC la Kutuma Maombi kwa Uchaguzi wa kuwakilishwa katika 
Mkutano Mkuu wa Kudumu wa 4 

 Oktoba, 07, 2024 

Baraza la Kiuchumi, Kijamii na Kiutamaduni la Umoja wa Afrika (ECOSOCC) ni tawi la ushauri 
na mashauriano la Umoja wa Afrika, ambalo lilianzishwa mwaka 2004 kwa mujibu wa vifungu 
vya 5 na 22 vya Mkataba wa Uanzishaji wa AU wa Umoja wa Afrika. Mfumo wa kisheria 
unaosimamia ECOSOSCC (Sheria) iliyopitishwa na Mkutano Mkuu wa AU mnamo Julai 2004. 
Sheria zinafafanua wanachama wa ECOCOCC kujumuisha vikundi tofauti vya kijamii na 
kitaaluma vya Nchi Wanachama wa AU na mashirika ya Kiafrika yaliyoko Diaspora.  

Chini ya Kifungu cha 4 cha Sheria za ECOSOCC, ECOSOCC inaundwa na Asasi za Kiraia 
(AZAKI) mia moja na hamsini na nne (154): AZAKI mbili (2) kutoka kila Nchi Mwanachama 
(55); AZAKI kumi (10) zinazofanya kazi katika ngazi ya kikanda na nane (8) katika ngazi ya 
bara, AZAKI ishirini (20) kutoka Diaspora ya Afrika, kama inavyofafanuliwa na Baraza Kuu na 
kujumuisha mabara ya dunia; na AZAKI sita (6), katika nafasi ya madaraka ya zamani, 
zilizopendekezwa na AU na kwa kuzingatia masuala maalum. Zaidi ya hayo, Kifungu cha 4 
(2) cha Sheria kinasema kwamba uchaguzi wa wanachama wa ECOSOCC katika ngazi za 
Nchi Wanachama, kanda, bara na Diaspora utahakikisha asilimia hamsini (50%) ya usawa wa 
kijinsia mradi tu asilimia hamsini (50%) ya wawakilishi inajumuisha vijana wenye umri kati ya 
miaka 18 na 35. Wanachama wanachaguliwa kwa muda wa miaka minne (4) na wanaweza 
kuchaguliwa tena mara moja tu. 

Tangu kuanzishwa kwake, tawi hilo limekuwa na mihula mitatu ya Mkutano Mkuu uliofaulu ; 
kikao cha kwanza cha kawaida cha Mkutano Mkuu wa Kudumu wa Nne kilizinduliwa mnamo 
Desemba, 2022. Kikao cha pili cha kawaida cha Mkutano Mkuu wa Kudumu kimepangwa 
kufanyika Desemba 2024. Kwa kuzingatia mambo hayo na kwa kuongozwa na Kamati yake 
ya Kukagua Hati za Ustahiki, kamati inayohusika na kuchunguza stakabadhi za wanachama 
wa ECOSOCC na wawakilishi wao, ECOSOCC inafungua mchakato wa kutuma maombi ya 
nafasi iliyopo (angalia Kiambatisho 1) ya kuwakilishwa katika Mkutano Mkuu wa Kudumu wa 
4. 

Kwa hivyo, ECOSOCC inakaribisha AZAKI zinazotimiza mahitaji ya ustahiki yaliyoainishwa 
katika Kifungu cha 6 cha Sheria (angalia Kiambatisho cha 2) kuwasilisha maombi yao ya kuwa 
mwanachama wa Mkutano Mkuu wa Kudumu wa 4. Tarehe ya mwisho ya kutuma maombi 
itakuwa, tarehe 7 Novemba 2024 au kabla, saa Kumi na Moja saa za Lusaka.  

Ili kuruhusu uwakilishi mkubwa wa AZAKI kutoka Nchi hamsini na tano (55) Wanachama wa 
Muungano na Kanda tano (5) za Afrika, ECOSOCC inahimiza asasi za kiraia ikiwa ni pamoja 
na lakini sio tu makundi ya kijamii, makundi ya kitaaluma, mashirika yasiyo ya kiserikali, 
mashirika ya kijamii, mashirika ya watu waliojitolea na mashirika ya kitamaduni kuomba 
uanachama wa ECOSOCC kwa kujaza fomu ya maombi iliyoambatanishwa na kutoa hati zote 
muhimu kama ilivyoonyeshwa katika fomu ya maombi.  

Maombi yatakaguliwa na Kamati ya Kukagua Hati za Ustahiki ya ECOSOCC ikifuatwa na timu 
ya matawi mbali mbali za AU kwa ajili ya Uthibitishaji na Kutathmini Ustahiki wa wagombeaji 
na uchaguzi utafanywa kwa wagombeaji waliohitimu mnamo Novemba/Desemba 2024. Fomu 

ya Maombi na maelezo ya ziada kuhusu Uchaguzi wa ECOSOCC yatapatikana kwenye tovuti 
ya ECOSOCC https://ecosocc.au.int/  

Waombaji wanapaswa kurejelea fomu ya maombi na mahitaji ya ustahiki katika Kiambatisho 
cha 2 ili kuwasilisha maombi kwa mafanikio. 

Fomu za maombi zilizokamilishwa na nyaraka zote muhimu zinapaswa kutumwa kwa 
Sekretarieti ya ECOSOCC kwa barua ya kielektroniki kwa elections.ecosocc@africa-
union.org kabla ya/ ama tarehe 08 Novemba 2024. Tafadhali kumbuka kuwa maombi ambayo 
hayajakamilika hayatashughulikiwa na yataondolewa katika awamu zitakazofuata za 
uchaguzi.  

Ikiwa unahitaji usaidizi au maelezo zaidi kuhusu mchakato huo, tafadhali tuma maswali yako 
kwa anwani ifuatayo ya barua pepe: 

Kiambatisho cha 1  

(a) ORODHA YA NCHI WANACHAMA WA AU ZISIZOWAKILISHWA/ 
ZILIZOWAKILISHWA KWA KIWANGO CHA CHINI  

 SN  NCHI WANACHAMA 
 1 Jamhuri ya Afrika ya Kati 

 2 
Jamhuri ya São Tomé na Príncipe  

 3 Jamhuri ya Shirikisho la Somalia 

 4 Jamhuri ya Gabon 

 5 Ufalme wa Eswatini  
 6 Ufalme wa Lesotho  
 7 Jamhuri ya Kidemokrasia ya Watu wa Algeria 
 8 Jamhuri ya Angola  
 9 Jamhuri ya Botswana  
 10 Jamhuri ya Cabo Verde  
 11 Jamhuri ya Djibouti  
 12 Jamhuru ya Guinea ya Kweta 
 13 Jamhuri ya Guinea-Bissau 
 14 Jamhuri ya Malawi  
 15 Jamhuri ya Mauritius  
 16 Jamhuri ya Namibia  
 17 Jamhury ya Senegal 
 18 Jamhury ya Ushelisheli  
 19 Jamhuri ya Afrika Kusini 
 20 Jamhuri ya Kongo 
 21 Jamhuri ya Tunisia 
 22 Jamhuri ya Uganda 
 23 Jamhuri ya Zimbabwe  
 24 Jamhuri ya Kidemokrasia ya Sahrawi Arab 
 25 Taifa ya Eritrea  
 26 Jamhuri ya Togo 
 27 Muungano wa Komoro  

(b) AZAKI ZA KANDA NA BARA 

Kanda 

(Nafasi 8) 

Mashirika yaliyosajiliwa ambayo yanajihusisha au yanafanya kazi 
katika angalau Nchi tatu Wanachama wa Muungano / ndani ya 
kanda maalum: Kaskazini, Mashariki, Magharibi, Kati au Kusini 

Bara 

(Nafasi 3)  

Mashirika yaliyosajiliwa ambayo yanajihusisha au yanafanya kazi 
katika ngazi ya bara, katika zaidi ya Kanda mbili 

Kiambatisho cha 2  

Yanayohitajika Kustahiki kwa Uanachama 

(Kifungu cha 6 cha Sheria za ECOSOCC) 

Mahitaji ya kufikiwa na AZAKI zinazotafuta uanachama ni kama ifuatavyo:  

1.Iwe ya kitaifa, kikanda, bara au AZAKI ya Diaspora ya Afrika, bila kizuizi cha kufanya 
shughuli za kikanda au kimataifa.  

2.Iwe na malengo na kanuni zinazowiana na kanuni na malengo ya Muungano kama 
yalivyoainishwa katika vifungu vya 3 na 4 vya Mkataba wa Uanzishaji. 

3.Usajili na hali:  

a) Iwe imesajiliwa katika Nchi Mwanachama wa Muungano na/au;  
b) Iwe inafikia mahitaji ya jumla ya ustahiki wa Upendeleo kama Mtazamaji kwa 

mashirika yasiyo ya kiserikali;  
c) Ionyeshe uthibitisho wa angalau miaka mitatu (3) wa kusajiliwa kama AZAKI ya 

Kiafrika au  Diaspora ya Kiafrika kabla ya tarehe ya kuwasilisha ombi, ikijumuisha 
uthibitisho wa shughuli za miaka hiyo.  

4. Itoe taarifa za ukaguzi wa kila mwaka na kampuni huru ya ukaguzi.  

5. Ionyeshe uthibitisho kwamba umiliki na usimamizi wa AZAKI unajumuisha Waafrika 
wasiopungua asilimia hamsini (50%) ya Waafrika au Waafrika wa Diaspora.  

6. Rasilimali za msingi za Shirika hilo kwa kiasi kikubwa, angalau asilimia hamsini (50%), 
zinatokana na michango ya wanachama wa Shirika. Pale ambapo michango ya hiari kutoka 
nje imepokelewa, kiasi na wafadhili wataonyeshwa kwa uaminifu katika maombi ya 
uanachama. Msaada wowote wa kifedha au mwingine au mchango, wa moja kwa moja au 
usio wa moja kwa moja, kutoka kwa serikali kwenda kwa Shirika utatangazwa na kurekodiwa 
kikamilifu katika rekodi za fedha za Shirika.  

7. Itoe taarifa za vyanzo vya fedha katika miaka mitatu (3) iliyopita.  

8. Kwa AZAKI za kikanda na za bara, onyesha uthibitisho wa shughuli zinazohusisha au 
zinazoendeshwa katika angalau Nchi tatu (3) Wanachama wa Muungano.  

9. AZAKI zinazobagua kwa misingi ya dini, jinsia, kabila, mbari, rangi au msingi wa kisiasa 
zitazuiwa kuwa wanachama katika ECOSOCC;  

10.Inatii Kanuni za Maadili na Mwenendo za asasi za kiraia zinazohusishwa au zinazofanya 
kazi na Muungano. 


